
XXxvII Xornaes Internacionales d’Estudiu

Alo llargo de los dies 6, 7 y 8 del pasau mes de payares

de 2018, I’Academia de la Llingua Asturiana, col sofitu de %OXR@{'EE
la Universida d’Uviéu, celebr6 nel Salon d’Actos de la Fa- \NTESIES/%SBALES

culta de Filosofia y Lletres nel Campus d’Humanidaes
n’Uviéu, les sesiones de les xxxvir Xornaes Internaciona-
les d’Estudiu.

El profesor Xosé Anton Gonzalez Riafio (Presidente de
I’ALLA & Universida d’Uviéu), foi I’encargau de pronun-
ciar la primera de les ponencies del Conceyu, «La llingua
asturiana nuna perspeutiva d’oficialida». A esta ponencia
axuntariense llueu les de: Juan Pedro Sanchez Méndez
(Universida de Neuchatel), que falo sobro «Hispanoamé-
rica, un puzzle iberorromanico: la huella asturleonesa en | W5 o D TS
la conformacion historica del espafiol americano»; Paolo | “wm g
Roseano (Universida de Barcelona), con «Analisis dialec- ( )
tométrico de la prosodia del asturiano en el &mbito romanico: una primera apro-
ximaciony; Elisa Fernandez Rey (Universida de Santiago de Compostela) pre-
sentd «El asturiano y las areas geoprosodicas del occidente ibérico»; Alfredo
Martinez-Exposito (Universida de Melbourne), intervino con «Cuestiones de ima-
gologia en el cine hecho en Asturias en el siglo Xx1» y Fernando Sanchez Miret
(Universida de Salamanca) con «;Como se ha estudiado la metafonia asturiana?».

Xunto con estes ponencies, qu’abrien y zarraben les sesiones d’estudiu dia-
ries, presentaronse tamién nes xornaes un total de 13 comunicaciones: Aurelio
Gonzdalez Ovies «Mitoloxia clésica na obra poética de Benitu de L’ Auxa y Antén
Balvidaresy; Liucia Menéndez Menéndez «Prensa periodica, antropoloxia y et-
nografia: una giieyada a les revistes especializaes n’ Asturies»; Severino Antuiia
Gonzdalez, «El puxu vital de la llingua asturiana tapecida nos testos castellanos
d’escribanos, parrocos y partidores cuando reflexen los asuntos (y los toponi-
mos) qu’encartien a los habitantes del Valle de La Giieria Carrocera»; Alejandro
Junquera Martinez, («Coloreando el medievo. Adjetivos cromaticos en la docu-
mentacion medieval leonesa»; Maria Moro Pifieiro «Pesos y midies antigiies
n’Asturies, los sos fundamentos»; Carmen Muiiiz Cachon, «Cambéu llingiiisti-
cu n’asturianu actual: sonorizacion d’oclusives sordes»; Alberto Gomez Bautis-
ta, «A palatalizacao do I- em mirandésy»; Rosabel San Segundo Cachero, «;Cuan-
to ye una gota? Cuantificacion y estrategias sintactico-pragmaticas de relevancia
discursivay; Victor Suarez Pinieiro, «El cine nes clases de llingua asturiana. Una
aplicacion diddutica»; Prospero Mordn & Ylenia Lopez Rubin, «El Plan Pilotu
Esperimental de Promocion del Usu del Asturianu y les actitues llingiiistiques na
so implantacion nel cursu 2017-2018»; Xuan Xosé Lajo «La “normalizacion es-
pontanea” de la llingua asturiana: un casu concretu»; /naciu Galdan y Gonzdlez,

«El tratamientu del asturianu nel Instituto de Estudios Asturianos (1945-1978)»;
y Claudia Elena Menéndez Fernandez «Onomastica de los nefios abandonaos
n’Asturies. Una muestra del sieglu xviim.

Nestes xxxvir Xornaes presentaronse tamién dos publicaciones: la edicion dixital
de Lletres Asturianes 119 (editada tamién en papel); y la revista Ciencies. Carta-
fueyos asturianos de Ciencia y Teunoloxia, dirixida pol académicu de nimberu y
profesor del Departamentu de Bioloxia d’Organismos y Sistemes, Carlos Lastra,
que s’asoleya, como collaboracién ente I’ Academia y la Universida d’Uviéu, na
web de la institucion y na plataforma REUNIDO de la universida asturiana.

Version n’asturianu de «L’aire’l pueblu que me lleva»

L’ Academia de la Llingua Asturiana fixo presentacion publica’l dia 22 de paya-
res de 2018 de la version en llingua asturiana del poema de Miguel Hernandez
«Vientos del pueblo me llevany, col envis d’ufiertala a I’asociacion cultural Yum-
per, que convoca y concede tolos afios los premios en defensa de los derechos hu-
manos «Asturianos de bravezay, precisamente’l términu que’l poeta alicantin (*Ori-
huela 1910 - §Carcel d’Alacant 1942) escoyo6 pa denomar a los asturianos nel so
poema. El testu asturianu, que foi lleiu na entrega de los premios Yumper de la edi-
cion de 2018 celebrada’l mes de xineru de 2019 en La Fresneda (Siero), lleva de
titulu «Laire’l pueblu que me lleva» y supunxo un trabayau esfuerzu de traduccion.
Reproduzse darréu, cola dedicatoria a 1’asociacion.

L’aire’l pueblu que me lleva

L aire’l pueblu que me lleva,
laire’l pueblu que m’arrastra,
espardeme’l corazén

y aviéntame la garganta.

Los giies abaxen la tiesta,
impotentemente mansa,

per delantre los castigos:
los lleones allevantenla

y castiguen al empar

cola so sonora zarpa.

Nun soi d’un pueblu de giies,
que soi d’un pueblu qu’enllanca
xacimientos de lleones,
perfondos escobios d’aigla

y altos cordales de toros

col arguyu enriba I'asta.

Xamas los glies xorrecieron
pelos paramos d’Espana.

¢Quién falé d’echar el xugu
nel pescuezu d’esta raza?
¢Quién-y punxo al furacan
Xama4s nin xugos nin tranca,
nin quién al rayu metio
presu dientro d’una xaula?

Asturianos de bravura,
vascos de blindada llastra,
valencianos d’allegria

y castellanos del alma,
llabraos como la tierra

y airosos como’l qu’esnala;
andaluces de rellumos,
nacios cola guitarra

y forxaos sobro xuncles
enllenes de viva llarima;
estremefios de centén,
gallegos de muga y calma,
catalanes de firmeza,
aragoneses de castta,
mutcianos de dinamita
graniblemente allargada,
lleoneses, navarros, amos
del mugor, fame y machada,
reis sois de la minetfa,
sefiores de la llabranza,
homes qu’ente los raigones,
como raigones de raza,
vais de la vida a la muerte,
vais de la nada a la nada:
Xugos quetien ponevos
xente de mala calafa,

son xugos qu’habéis dexar
frayaos na so recacha.

Atapecer de los gles

entama a riscar 1’alba.

Vistios muerren los glies
d’humilda y golor de cuadra;
les aigles y los lleones

y los toros d’arrogancia,

y detras d’ellos, el cielu

nin s’anubre nin s’acaba.
I’agonia de los gles

tien bien pequefa la cara,

la del animal varén

tola creacion enancha.



208

Y si voi morrer, que muerra
cola cabeza bien alta.
Muertu y venti veces muertu
la boca escontra la grama,
tendré apertaos los dientes

y espurrida la mio barba.

>

Cantando aguardo la muerte,
que reisefior hai que canta
enriba de los fusiles

y metanes la batalla.

A «Xumper, Asociacion Cultural para la Defensa de los Valores Humanos»,
cola reconocencia de I’Academia de la Llingua Asturiana

Encuesta a la moceda d’Asturies

El Presidente de I’Academia de la Llingua Asturiana, X. A. Gonzalez Riafio,
y el Presidente del Conseyu de la Moceda del Principau d’ Asturies, Alvaro Gran-
da, presentaron el pasau 22 de payares de 2018, nel llar social de I’ Academia, el
cartafueyu Los jovenes y la lengua asturiana. Investigacion sobre las opiniones
de la juventud sobre la lengua asturiana. Avance de resultados, estudiu dirixiu
por Isabel Hevia Artime (Universida d’Uviéu & ALLA) y centrau nes opiniones y
les actitiies de 1a moceda asturiana sobre la llingua propia. Encuestdse en 53 con-
ceyos asturianos a 416 persones d’un universu de 114.408.

L’estudiu, collaboracién conxunta del cMpA y I’ALLA, disefiose y ellaborose
col envis de disponer de datos fiables y actualizaos al respeutive d’esti tema tan
principal, teniendo en cuenta que’l grupu d’eda encuestau suponen el futuru me-
diatu de la socieda asturiana. Los resultaos reflexen unos datos bien positivos: en-
te otro, un 86% de los encuestaos ta a favor de la oficialida de la llingua; un 94%
camienta que |’asturianu tendria que tener la mesma proteicion xuridica y reco-
nocencia que les demas llingiies del estau y un 67 % considérala amafiosa pa usar
tanto nel ambitu familiar como nel social. [Cfr. referencia bibliografica en pxs.
217-218 d’esti volume].

Pautu de collaboracion ente La Ponte-Ecomuséu y
I’Academia de la Llingua Asturiana

El pasau dia 17 de xineru de 2019 el Presidente de I’ Academia de la Llingua
Asturiana, Xosé Anton Gonzalez Riafio, y el Direutor de La Ponte-Ecomuséu,
Jesus Fernandez Fernandez, roblaron en Villanueva (Santu Adrianu) un pautu de
collaboracion ente les dos entidaes que recueye, ente dellos otros compromisos,



209

I’asesoramientu llingiiisticu y el sofitu na traduccion y correicion de testos a La
Ponte-Ecomuséu per parte de I’ Academia, col envis d’ameyorar y caltener 1’usu
de la llingua asturiana nos llabores del ecomuséu.

La Ponte-Ecomuséu (http://www.laponte.org/home/ecomuseu) ta asitidu na vi-
lla teunoléxica d’El Sabil (Santu Adrianu) y vien desendolcando dende hai unos
afios un interesante proyeutu social, entendiendo I’ecomuséu como una aicion
entamada por una comunida que busca’l so desarrollu afitindose pa ello nel pa-
trimoniu cultural, etnograficu, paisaxisticu, arquiteutonicu... del so territoriu.

Fueya informativa

. . i ACADEMIA
L’Academia de la Llingua Asturiana, énte la de- DE LA LLINGUA
ASTURIANA

manda d’informacidn sobro I’asturianu y tamién sobro
la propia institucidn tanto de xente d’Asturies como
d’otros llugares del Estau o de fuera del mesmu, vien
d’editar una fueya informativa, en formatu de tripticu,
onde se presenta de mou resumiu una resefa sobro la
llingua asturiana: el so orixe y filiacion llingiiistica, la
situacion actual, la presencia nos medios de comuni-
cacion y na enseflanza, la toponimia tradicional y el
marcu llegal. Pieslla esti tripticu un curtiu testu con in-
formacion sobre la propia Academia. Hai versiones,
pel momentu, n’asturianu, castellanu, francés ya in-

glés anque la idea ye ufiertar esta informacion en mas @
llingties V= a0y

XXXIV Premios Andrés Solar de la
Xunta pola Defensa de la Llingua Asturiana

El vienres 21 d’avientu de 2018, a les 19:00 hores y nel Saloén d’ Actos del An-
tiguu Institutu Xovellanos de Xixon, la XDLA fixo entrega de los premios «Andrés
Solar 2018. El ‘Pegollu’ concedidse esti afiu al Rector de la Universidd d’Uviéu
Santiago Garcia Granda «pol llabor que vien llevando alantre na normalizacion
del asturianu na méxima institucién educativa, investigadora y cientifica d’Astu-
ries». El “Madrefiazu’ correspondi6 al discursu del odiu y negacionista xenofobu
de Pablo Casado, presidente del Partiu Popular, poles «declaraciones desinfor-
maes y malintencionaes sobre 1’asturianuy.

Premiu «Albert Dauzat» a Jean Germain

El filologu valon Jean Germain recibid’l pasau mes de xineru de 2019 I’acrei-
tau premiu «Albert Dauzat» que concede afialmente la Societé Frangaise d’Ono-
mastique (SFO). El profesor Germain, venceyau profesionalmente a la Universi-
da Catolica de Louvain-la-Neuve onde foi direutor de la so biblioteca hasta la so
xubilacion, y figura de referencia de los estudios sobre la llingua valona, ye au-
tor de munches publicaciones cientifiques centraes n’estudios onomasticos y dia-
leutoloxicos de la so tierra natal ente les que citamos namai equi’l Dictionnaire
des noms de famille a Bruxelles et en Wallonie; ye miembru, ente otres institu-
ciones y organizaciones, de la Commission Royale de Toponymie et Dialectolo-
gie belga, del conseyu de redaicion de La Nouvelle Revue d’Onomastique y in
de los tres editores responsables del proyeutu panromanicu Patronymica Roma-
nica (PatRom). Jean Germain forma parte del Conseyu Cientificu Asesor de Lle-
tres Asturianes y participd como ponente en 2010 nes Xornaes Internacionales
d’Estudiu organizaes pola Academia de la Llingua Asturiana.

TFM sobre la enseinanza virtual del asturianu na
Universida Oberta de Catalunya

Defendiose na Universida Oberta de Catalunya, algamando una calificacion de
sobresaliente, el TFM n’Educacion y TIC (especialida d’investigacion) «L’ensen-
yament virtual de I’asturia (1996-2018). Bases fundacionals, analisi tecnopeda-
gogica i efecte sobre la normalitzaci6 lingiiistica», de Carlos Suari Rodrigue. El
trabayu estudia los ventidos afios de percorriu del ensefiu virtual del asturianu al
traviés de los cuatro programes (PEVA) que se desendolcaron y caltuvieron nes-
ti tiempu, centrandose la investigacion en cuatro oxetivos principales: analizar la
fundacion de los PEVA; interpretalos; evaluar el so disefiu y los sos efeutos sobre
la normalizacion llingiiistica; y determinar les sos posibilidaes de futuru. Les fe-
rramientes metodoloxiques emplegaes foron 12 entrevistes a los representantes
de los PEVA (el 75% del total del universu) y 63 cuestionarios empobinaos a per-
sones dedicaes al estudiu, enseflanza y espardimientu del asturianu (12°5% del to-
tal del coleutivu). Nes conclusiones anotaronse, ente otro, delles vies de trabayu
pa da-y continuida al procesu y ameyorar esti tipu d’ensefianza.

3 de mayu de 2019

% % %
XL Dia de les Lletres Asturianes

L’Academia de la Llingua Asturiana celebrara esti dia como davezu y
fai brinde a toos y a toes pa que per toa Asturies s’entamen actos

N’alcordanza de
Marius Sala
(Vascau 1932 - Bucarest 2018)

El pasau dia 18 d’agostu de 2018, en Bucarest, dexonos el llingiiista Marius
Sala, figura de referencia de la filoloxia roménica como gran especialista que foi
del dominiu rumanu y tamién del xudeo-espaiiol. Gradudu en Filoloxia na Uni-
versida de Bucarest en 1955, doctorose cola tesis «Teoria de la Fonética y la Fo-
nologia judeo-espainola en Bucarest», dirixida pol profesor lorgu lordan. Traba-
y6 como investigador nel Institutu de Llingiiistica de 1’Academia Rumana y
tamién nel Institutu de Llingliistica «lorgu lordan-Alexandru Rosetti», del que foi
direutor de magar 1994 hasta la so xubilaciéon en 2017. Foi doctor honoris-cau-
sa poles universidaes d’Arad, Craiova, Oradea y Timigoara y profesor invitau
nes d’Heidelberg, Ciuda de Méxicu, Colonia, Frankfurt, Uviéu, Malaga, Madrid
y Udine. Dirix6 la Oficina Rumana de la Unién Llatina y foi vicepresidente
de I’Academia Rumana. El doctor Sala abri6 en 1995 les sesiones de les X1v Xor-
naes Internacionales d’Estudiu de I’ALLA cola conferencia titulada «El Iéxico
panromanico en la toponimia romanica (asturiana y rumana)y.

La xera investigadora del Dr. Sala ye llarga y abondosa, faciéndose cargu, co-
mo responsable editorial, de proyeutos como Dictionarul limbii romdne, Dictionarul
etimologic al limbii romdne, Istoria limbii romane y Micul dictionar academic.
Obres indivuales son, ente otres, Contributii la fonetica istorica a limbii romd-
ne (Bucarest, 1970); Estudios sobre el judeo-espariol de Bucarest (Ciuda de Mé-
xicu, 1970); Contributions a la phonétique historique du roumain (Paris, 1976); De
la latina la romdna (Bucarest, 1998, reed. 2006, 2012); Contemporanul lor, con-
temporanul lui (Bucarest, 2002); 101 cuvinte mostenite, imprumutate §i create
(Bucarest, 2010), etc.

En 2014 con motivu del homenaxe que colegues, amigos y discipulos-y ufier-
taron na Universida de Granada, el profesor X. LI. Garcia Arias contribuy6 al
mesmu coles pallabres que reproducimos darréu, como reconocencia de Lletres
Asturianes a la xera granible y prestamosa del profesor Marius Sala y a la so per-
sona. Requiescat in pace.

Profesor Marius Sala:

La primera imagen que guardo de ti se remonta a 1995. Se celebraba entonces, en Si-
cilia, el xx1 Congreso Internacional de Lingiiistica y Filologia Romdnica. Una tarde,
después de las sesiones, siempre calurosas, nos invitaron a una muestra etnografica a

unos cuantos kilometros donde los colegas de la Universidad de Palermo habian pro-
gramado una excelente manifestacion folklorica. Alli, mirando al mar y con el favor de
la brisa yo supe que la intucion de Menéndez Pidal sobre el influjo suditélico en la co-
lonizacion de Hispania habia sido un acierto. La musica y las danzas y las canciones po-
pulares que alli se ejecutaban no sélo tenian, a veces, sabor norteafricano. Una compa-
flera gallega tuvo que reconocerme, absorta, como de vez en cuando el punto de
coincidencia apuntaba hacia Asturias y Galicia acariciando esa fibra mas sensible de
nuestra identificacion primaria.

De todas maneras, fuera de programa, hubo una actuacion inesperada. Los candidatos
a dirigir nuestra sociedad habian saltado al cemento en un baile improvisado. Era, de-
cian, el primer acto electoral de una campafia que nunca se veria coronada por el éxito en
las urnas. Alli estabas tu danzando y no sé si convencido de que asi se ganaban eleccio-
nes. Detras ya habias hecho tu amplia carrera que transpasaba lo meramente lingiiistico
pues habias llegado a ser, un tiempo atras, el responsable de Rumania en la Exposicion
Universal de Sevilla. Eso era mucho. Por lo menos a mi me parecia un éxito que la Ro-
mania lateral se adentrara por los caminos democraticos y pluridisciplinares.

La Romania lateral, si. Para mi habia sido una idea sugerente. Segun las explicaciones
que habia recibido afios antes, cuando estudiante, yo también pertenecia a esa lateralidad
romanica. Habia que profundizar en ello. Por eso quise invitarte a que participaras con tu
saber 1éxico en un curso de doctorado del que fui responsable un tiempo después. Alli
pude conocerte mejor. CoOmo te movias. CoOmo te relacionabas con los rumanos, muchos
ex-alumnos tuyos que entonces vivian en Espafia. No sé cuanto hablamos de las palabras
de nuestros paises. Pero hablamos. Para ti la filologia asturiana no era una rara avis pe-
ro, por razones obvias, la veias lejana. Sin embargo hoy sé que tu estancia entre nosotros
no fue inutil. Unos aflos después me escribiste desde la Academia de las Ciencias de Bu-
carest. El proyecto de un nuevo diccionario etimoldgico rumano, bajo tu direccion, esta-
ba en marcha y querias conocer los nuevos datos que en la investigacion etimoldgica so-
bre la lengua asturiana se dejaban entrever. Entonces si supe que la lateralidad podia
mutuamente comprenderse. Se necesita para ello tiempo e informacion. No solo eso, ta-
mién voluntad. Siendo asi, lo sabemos, el éxito esta asegurado.

Hasta siempre, Marius.

Xosé Lluis Garcia Arias
UNIVERSIDA DE UVIEU & ACADEMIA DE LA LLINGUA ASTURIANA



